
Čuovgga suotnjarat deivet girjji. Don leat gávdnan alccet sierra saji, alccet bottoža 
ja it háliidivčče gal gaskkalduvvot, daningo muitalus han lea ealáskan. Dat sárdnu 
dutnje. Don ealát ja vásihat fárrolaga girjji olbmuiguin. Oainnát birrasiid ja gulat 
muoraid lasttaid šuvvama ja goržži juma. Ja buot dát leat eallán du siste girjji 
sániid ja govaid geažil. Albma skeaŋka!

Olbmot leat áloáiggi ja gait kultuvrrain atnán muitalusaid guoimmuheapmin ja 
dieđuid ohcamii, nannet čanastagaid iežáide, sihke sidjiide geat leat ja geat eai 
leat sin sullasaččat – ja dieđusge maiddái ipmirdit olbmo iežas leahkima. 

Mánáidgirji lea dávjá olbmo vuosttaš aktavuohta girjjálašvuođain ja dáidagiin 
ja dat guođđá čielga luottaid. Árvideames muittát vuosttaš girjji maid lohket? 
Muittátgo ain dovddu go áigi ja báiki jávke du birra?

Diehtit odne ahte lohkan ovdánahttá vuoiŋŋamaččaid. Dat doalvu min ođđa 
abstrakšuvdnadássái. Mánáideamet boahtteáigi bidjá alla gáibádusaid sin 
návccaide čoavdit čuolmmaid ja riidduid, ođđa ládje jurddašit ja ipmirdit olbmuid 
ja kultuvrraid.

Svenska Barnboksakademin, sámegillii jorgaluvvon ruoŧa mánáidgirjeakademiija, 
lea politihkalaččat ja oskku dáfus sorjjasmeahttun searvi mii bargá addit nu ollu 
mánáide go vejolaš garra ja riggudahtti lohkanvásáhusaid. 

Ruoŧa mánáidgirjeakademiija lea dán čájáhussii, mas leat ruoŧa mánáidgirje-
illustrašuvnnat, čohkken 17 ákka mat nannejit mánáidgirjji.  

Girji sáhttá min boagustahttit ja čieruhit, 
sáhttá jeđđet ja vuosihit ođđa vejolašvuođaid. 

Stina Wirsén

Girji veahkeha min ovdánahttit 
giellamet ja sátneriggodahkamet. 

Per Gustavsson



 www.barnboksakademin.com

Girji oalgguha miellajohtolaga 
ja hárjehahttá min hábmet 

siskkáldas govaid. 

Gunilla Bergström

Girji sáhttá boktit ođđa jearaldagaid mat 
darvehit beroštupmámet ja addit midjiide 

juoidá maid beassat joatkit jurddašit. 

Ann Forslind

Girji addá midjiide reaidduid 
jurddašeapmái, dat viiddida 

ipmárdussamet ja máilbmámet. 

Johan Unenge

Girji addá midjiide dieđuid luonddus, 
teknihkas ja historjjás, eará riikkain 

ja eará eallinlágiin. 

Lena Anderson

Girji diktá min leat soames iežá. Dat 
hárjehahttá miehtemiela ja empatiija 

návccaideamet.

Pija Lindenbaum

Girji bidjá min jurddašallat mii lea riekta 
dahje boastut, buorre dahje bahá. 

Gunna Grähs

Girji sáhttá čilget duođalašvuođa ja 
veahkehit min ipmirdit aktavuođaid. 

Sara Lundberg

Girji sáhttá midjiide vuosihit ahte 
eanaš áššiid sáhttá geahččat iešguđet 

geahččansajiin.

Cecilia Torudd

Girji nanusmahttá iešdovdomet go 
fuobmát ahte leat earát nai geat jurddašit 

ja dovdet nugo mii. 

Sara Gimbergsson

Girji veahkeha min ipmirdit ahte leat sihke 
ovttalágánat ja iešguđetlágánat.

Jens Ahlbom

Girji lea ustit go leat aktonasat. 

Anna Bengtsson

Girji lea oassi kulturárbbin. Dat addá 
midjiide aktasaš lohkanvásáhusaid ja 

refereansarámmaid. 

Pernilla Stalfelt

Jitnosit lohkon girji lea gávnnadanbáikin 
mánáide ja rávisolbmuide. 

Sven Nordqvist

Mánáidgirji diktá min deaivvadit iešguđetlágán 
dáiddahámiiguin nugo illustrašuvnnaiguin, 

govaiguin, poesiijain ja dramatihkain. 

Barbro Lindgren

Mánáidgirji lea vuosttaš deaivvadeapmi 
girjjálašvuođain – nohkameahttun máilbmi 

mii bistá eallenagi. 

Emma Virke


